
Hfaid Leix Hmat Xend

Zangx Xongx zaid hmub benx dud
xangs xil dliangb nongd, dios fangb
Dol Yel Sed Lix Dins ed liex hmub hxad
jangx, Nenx hangd yut lol sail ax bus sos
zaid dud duf leix, hxad leix hlieb dail
liod hul seix ax xangk ib laib, Sail ait
nend hul, nenx maix laib ghab hfud vut,
fangx hvib gas hxut, ait laib xid sux laib
xid, liek maix : tid diux tid zaid ; nil
khat gol hxak; ded dliangb maif diangs,
Fangb vangl dol naix laix laix ghaib
wix, dail dail gol sos. Nenx hnaib hnaib
jox nangl ; hmangt hmangt jox jes, ax
khongt niangb zaid not xus zas,

Hniut 1988 id, bib mongl fangb
Dol yel ait peif xend xangs leix hmub,
dad gid ghaib nenx dax geb leix., Qeb
jus xongs hnaib nenx ghax sux jul,

dangl ghangb lol, wil hot nenx ed bib

bangf leix hmud hxad benx dud xangs xil
dliangb nongd.,

Benx dud nongd sail dios sed lix
Dins bangf ghad jud bil, Nenx vut naix
xus nangs. Jef dot jus zab juf hniut ghax
das ;nongl yangx . hxot nongd, wil
xongs juf hniut naix yangx hul, seix dail
hxot hxot nos sos nenx, wil hseit : ax
baid dal bib zaid hmub bangf gux mias lil
bad, Dad leix diel lol hfaid leix hmub,
ob pit hxid sos, dub niox ait jil ait sangs.,

Bangs wil duf dud ghab sangx
gal,hfaid hveb ax liangl gib liangl ghot,
hlib wil bangf ghab bul nas wil get vut,
bod hfut !

Bod Hmongb Hfaid

Hniut 2004. hlat 3. Hnaib13

niangb diub zaid

Qangb Dud Hveb Hseid

Dliangb Aif Deis Jangx Dax

Maix Not Xus Diel Dliang

Dlangb Qenb Diot Hangd Deis

Dliangb Hob Ninx Ait Deis Qet

Xil Dail Hob Vas

Ghab Niux Lot Ait Deis Qet

Xil zab Dail Ghab Niux Lot

Hvelb Hsongt Naix Mong|
Fangb Dab

Xil Xongt Xix

Qangb Dud Hveb Hseid

Benx dud nongd, gid diongb dios :
dol dliangb ait deis jangx dax, dios dail
xid ait nenx dax, dios maix not xus diel
dliangb, Dail maix ob dail dliangb hsat
hliel, ait deis get, ait deis xil, Gid gid
mongl hxid, gid gid mongl ngit, Maix
dol hveb hseid ax diangl deix, hxad dol
leix ax diangl dios. gid gid mongl nenx,

gid gid mongl hseit, ghax bub yangx,

Liangl ghol liangl gheik,
Sangs mongl sangs saib.
Bangx dlaib zent zend,
Lul mongl vangt tit,
Dliat laib gux sangs lul,

Xut baib gux sangs dal,

Dliangb Ait Deis Jangx

Gid denx, gheb eb niux nix, wuk
eb niux jenb, nenx ob laix tid waix xit dab
jangx, Ghet eb niux nix ghax mongl dangl
hfud, baid gil zuk zangt mongl yangx.
Wuk dangl jangx bib niangx gid baid, bib
hniut gid bas., Ghet seix ax diangd lol, wuk
khaid eb, khaid hsaid dax mongl vangs.
Mongl nangl ax sax, mongl jes ax jas,
Vangs wix ghab but diongl, vangs sos ghab
but gif, Lol sax dail det gix, lol jas dail det
diuk, Wuk lol nais hot : “mangx bub ghet
eb niux nix ax dot ? Nenx mongl fangb deis
baid gil, mongl vangl deis zuk zangt ? " det
gix ghax lol vud, det diuk lol dab hot : “ob
ax bub mongx ghet eb niux nix, ax xangk
mongx wuk eb niux jenb, Ax bub nenx
mongl fangb deis baid gil, mongl vangl
ait nend, wuk ghax mongb

deis zut zangt,”

hvib, lol dod det gix, sangk det diuk niox.

det gix dad jax lol vud, det diuk maib lil lol

hmat, wuk nongx jax ax mongl, ngangl lil
ax liuf, wuk gid niangs diot bix seix, gid
gux tat hlet vuf. det gix jangx ghab ghut,
det diuk jangx ghab ghok,

Wuk dad vangs mongl sos zangx eb,
mongl sos dail hsat, mongl sax gangb yel
diel, mongl jas gangb yaf eb, bob ghad

hxab, ghad nail, wuk lol nais hot : “mangx

bub wil ghet ngix niul, xangk wil ghet
hsongd ngas ax dot 7 " gangb bax lol vud
hseid, gangb yel lol hmat hveb : “bib ax
bub mongx gheb ngix niul, ax xangk mongx
ghet hsongd ngas.” wuk mongb hvib ghax
bib ceib mongl nangl, das bib hsangb ; bib
ceib mongl bil, das bib wangs., gangb bax
lol vud hseid, gangb yel lol bet lot : “bib
bob ghad hxab, ghad nail, ax bob mongx
ghet ngix niul, hsongd ngas. mongx lob dib
bib niul, bil dib bib hsab, “dad jax lol baid,
dad lil lol sos, wuk nongx jax ax mongl
ngangl lil ax liuf, gid nangl wuk mong] longl

lol zent hsenb, gid bil longl lol mox deis.

lol hxangb gangb yel ghab daid, hxangb
gangb bax ghab dak. dail dlub mongl
hxangb dlub, dail dlaib mongl hxangb
dlaib, dail fangx mongl hxangb fangx, dail
licngl mongl hxongb liongl, gangb bax
mongl jangx ob vax ghab daid, ghangb yel
mongl jangx ob lenf ghab dak., ghangb bax
gangb yel lol hot : “mongx dail wuk hxangb
bib gangb bax gangb yel ghab daid ghab dak
vut yangx, bib lol xangs mongx dail wuk :
ghet mongl dliel nangl eb niux nix, jes eb
niux jenb ; ghet mongl ait hvib ax lal, ait
hnid ax vut, maix sail ghet dlangl, dat ghet
ves, yangx dlangl diot dliel nangl eb niux
nix, das nangs diot dliel jes eb niux jenb,
mongl yangx, mongx diangd mongl diux,
taik mongl zaid, mongl dangl sos niangx
hlat ghaid, dongd hlat ob, mongx mongl
dliel bongx eb nil jil, mongldliel zangx eb
dangnt sat, mongx ghet gangl dleil nangl eb
niux nix, des dliel jes eb niux jenb dax, jent
cob pit nongl, mongx ghax hfab ghangb diot

pit nangl ; jent cob pit jes, mongx ghax hfab

ghangb diot pit jes,”

Ait nend, wuk ghax diangd lol diux,
tak lol zaid, dangl leit niangx hlat ghaid,
dongd hlat ob, wuk mongl bongx eb nil jil,
mongl zangx eb dangl sat, wuk ghax ait ob
vax jid, ob lenf qub dax. hlat qub kheib
ax wix, hlat ud hxangt ax bas, mongl gid
eb nas, dail hxib bib dail eb ; mongl gid
bil nas, dail hxib bib dail bait, wuk jef
jit diot diel ghab jib jex jil, ghab gheid
xongs bes. maib hxub niux lol jangs, ed
xat jat lol mes, wuk mongl nas dot juf
ob bod, juf ob git, wuk bes jangx bib
niangx gid baid, bib hniut gid bas, seix ax
diangl daib, seix ax hsad vangt, wuk jus
hvib, diex ib diex, diof ib diof zuk mongl
yangx, dail vangb dail vat jit, vud hseid
ghab hiut git : “mongx bes bib hmangt
ghax lol, dliat bib hmangt ghax bal, das
det naix fangb vangl.” wuk dab hot : “Wil
hxud diot but vil, zuk diot but dlenb, wil
diex ib diex, diof ib diof, jangx bil seil,

jas bil naf. diangd lol bes ghax xongt

